
MAXSUS IQTISODIY ZONALARGA 
INVESTITSIYALARNI JALB QILISHNING AQSH 
TAJRIBASI

 
Iskandarova Dilorom Hayrullayevna
katta o‘qituvchi
Toshkent davlat iqtisodiyot universiteti

Annotatsiya: Maqolada maxsus iqtisodiy hududlarni tashkil etish va rivojlantirish borasidagi AQSH tajribasi o‘rganilgan. 
Shuningdek, maxsus iqtisodiy hududlarda amalga oshirilayotgan loyihalarni keltirilgan. Maxsus iqtisodiy hududlarni tashkil 
etish va amaldagi holatini tahlil qilingan. Maxsus iqtisodiy zonalarga invеstitsiyalarni jalb qilishning xorij tajribalari bo‘yicha 
ilmiy taklif va tavsiyalar ishlab chiqilgan. 

Kalit soʻzlar: maxsus iqtisodiy zona, investitsiya, to‘g‘ridan-to‘g‘ri xorijiy investitsiya, YaIM, soliq, bojxona.
Abstract: The article examines the US experience in the establishment and development of special economic zones. 
Projects implemented in special economic zones are also listed. The organization of special economic zones and their 
current status were analyzed. Scientific proposals and recommendations on foreign experiences of attracting investments 
to special economic zones have been developed.

Key words: special economic zone, investment, foreign direct investment, GDP, tax, customs.
Аннотация: В статье рассматривается опыт США в создании и развитии особых экономических зон. Также пере-
числены проекты, реализуемые в особых экономических зонах. Проанализирована организatsiя специальных 
экономических зон и их современное состояние. Разработаны научные предложения и рекомендatsiи по зарубеж-
ному опыту привлечения инвестиций в особые экономические зоны.

Ключевые слова: особая экономическая зона, инвестиции, прямые иностранные инвестиции, ВВП, налоги, 
таможня.

K I R I S H
O‘zbekiston iqtisodiyotini yanada rivojlantirish, liberallashtirish va transformatsiya jarayonlarini yakunlash 

uchun tashqi iqtisodiy aloqalarni kengaytirish, eksportga yo‘naltirilgan mahsulot materiallarni ishlab chiqarish 
uchun zamonaviy texnologiyalarni joriy etish, transport-logistika infratuzilmasi, tadbirkorlikni rivojlantirish hamda 
xorijiy investorlar uchun investitsiyaviy jozibadorlikni oshirish, soliq ma’murchiligini yaxshilash, bank faoliyatini 
tartibga solishning zamonaviy prinsiplarini joriy etish, turizm industriyasini jadal rivojlantirish, xorijiy investitsi-
yalarni, birinchi navbatda, to‘g‘ridan-to‘g‘ri investitsiyalarni jalb qilish bo‘yicha qulay shart-sharoitlar yaratishni 
talab etadi. “Iqtisodiyotimizga sarmoya kiritishga intiladigan investorlar uchun hududlar va tarmoqlar bo‘yicha 
investitsiya loyihalarini puxta shakllantira olsak, bu masalada ijobiy natijaga erishish mumkin. Bu borada erkin 
iqtisodiy zonalar va kichik sanoat zonalarida biznes sub’ektlarini joylashtirish, ularga imtiyoz va preferensiyalar 
berishni tashkiliy va huquqiy jihatdan tartibga solish lozim”. “Mamlakat iqtisodiyoti va aholi bandligida sanoat 
juda katta o‘rin tutadi. Bu sohaga zarur sharoit yaratish maqsadida so‘nggi yillarda 19 ta erkin iqtisodiy zona va 
400 dan ziyod kichik sanoat zonasi tashkil etildi, ularning infratuzilmasiga 10 trillion so‘m yo‘naltirildi”. Albatta, 
bunday dolzarb vazifalarni amalga oshirishda erkin iqtisodiy zonalar muhim ahamiyatga ega.

M A V Z U G A  D O I R  A D A B I Y O T L A R  T A H L I L I
Milliy iqtisodiyotini yanada rivojlantirish yuzasidan erkin iqtisodiy zonalar va kichik sanoat zonalariga biznes 

sub’ektlarini joylashtirish, ularga imtiyoz va preferensiyalar berishni tashkiliy va huquqiy jihatdan tartibga solish 
lozim”. “Mamlakat iqtisodiyoti va aholi bandligida sanoat juda katta o‘rin tutadi. Bu sohaga zarur sharoit yaratish 
maqsadida so‘nggi yillarda 23 ta erkin iqtisodiy zona va 400 dan ziyod kichik sanoat zonasi tashkil etildi, 
ularning infratuzilmasiga 10 trillion so‘m yo‘naltirildi”. Albatta, bunday dolzarb vazifalarni amalga oshirishda 
investitsion muhit, xususan erkin iqtisodiy zonalar muhim ahamiyatga ega.

Iqtisodiy adabiyotlarda erkin iqtisodiy zonalarga nisbatan turli ta’riflar ishlatilgan. I.Fominskiy rahbarligi 
ostida chiqqan o‘quv qo‘llanmada, erkin iqtisodiy zonalarga ushbu mamlakatda qabul qilingan umumiy xo‘jalik 
faoliyati tartibiga nisbatan imtiyozlar beruvchi ma’lum bir territoriya deb ta’riflanadi. 

erkin tadbirkorlik hududi terminini ma’qul ko‘radi, A.Leusskiy kabilar “O‘ziga xos bojxona tartibi” deb his-
oblashsa, N.Smarodinskaya, V.Babinsev, X.Valliulin kabilar uchun eng muhimi imtiyozlardir deb hisoblashadi.  
Y.Avdokushin, S.Sipolakov kabilar eng muhimi sifatida imtiyozli investitsiya muhitini ajratib ko‘rsatadilar. 
Y.Komlev erkin iqtisodiy zonalarni muhim xususiyatidan biri sifatida avvalo ma’muriy to‘siqlarni minimumga 
tushirilishi ekanligini ta’kidlaydi, ammo u buni faqat eksport faoliyati bilan bog‘laydi.

T A D Q I Q O T  M E T O D O L I G I YA S I
Maqolada tizimli tahlil va yondashuv, mantiqiy va tarkibiy tahlil qilish, guruhlashtirish va umumlashtirish, 

taqqoslash usullaridan foydalanildi.

T A H L I L  V A  N A T I J A L A R
Dunyo mamlakatlarining ko‘p yillik tarixiy tajribasidan ma’lumki, mamlakatdagi iqtisodiy salohiyati past 

bo‘lgan hududlarni iqtisodiy jihatdan “sog‘lomlashtirish” borasida milliy va xorijiy investitsiyalarning o‘rni yuqori 
hisoblanadi. Milliy iqtisodiyotga investitsiyalarni, birinchi navbatda, to‘g‘ridan-to‘g‘ri xorijiy investitsiyalarni 
jalb etish borasida jahondagi mamlakatlarning turlicha yondashuvlari mavjud. Bu borada maxsus iqtisodiy 
hududlarni tashkil etish uzoq yillar davomida samarali hisoblangan iqtisodiy chora-tadbirlardan biridir.

Erkin iqtisodiy zonalar rivojlanishining barcha bosqichlarida, ularni tartibga solish nazariyasi hamda amali-
yotini yaratishda asos sifatida, erkin iqtisodiy zonalarning rivojlanish bosqichlarini o‘rganish muhim deb hisob-
laymiz. Muallif tomondan erkin iqtisodiy zonalar rivojlanishining to‘rta bosqichi belgilab olindi (1-jadval): Erkin 
iqtisodiy zonalar prototipi, ya’ni dastlabki maxsus hududlarning paydo bo‘lishi (rivojlanishning 1-bosqichi); Har 
xil turdagi erkin iqtisodiy zonalarning paydo bo‘lishi (savdo, ishlab chiqarish, kompleks, ilmiy-texnikaviy (rivoj-
lanishning 2-bosqichi); Erkin iqtisodiy zonalarni rivojlantirish (rivojlanishning 3-bosqichi) va erkin iqtisodiy zona-
larning innovatsion rivojlanishi (rivojlanishning 4-bosqichi).

Erkin iqtisodiy zonalar rivojlanishining davriylashuvi jahon xo‘jaligida erkin iqtisodiy zonalarning rivojlanish 
bosqichlari va qonuniyatlari haqida umumiy tushuncha beradi, shuningdek bu usulubiyot milliy iqtisodiyot tuzil-
masida erkin iqtisodiy zonalarni tashkil etish va tartibga solish mexanizmlarini o‘rganishda muhim ahamiyatga 
ega.

1-jadval. Jahon erkin iqtisodiy zonalar shakllanish va rivojlanish bosqichlari.

Paydo bo‘lish davri Bosqich Tashkil etish omillari Ixtisoslashuvi Tipologiyasi

XVI asrgacha
EIZ prototipi, dastlabki 
maxsus hududlarning 
paydo bo‘lishi

Mintaqalararo 
savdoning rivojlanishi Savdo Erkin portlar, erkin 

shaharlar

XX asr o‘rtalarigacha
Turli xil turdagi 
EIZlarning 
shakllanishi

Sanoat ishlab 
chiqarishning 
rivojlanishi

Savdo va ishlab 
chiqarish

Ishlab chiqarishga 
asoslangan EIZ, Erkin 
savdo zonalari

XX asrning 
90-yillarigacha EIZ rivojlanishi Ilmiy-texnik taraqqiyot

Savdo, xizmat 
ko‘rsatish, ishlab 
chiqarish, ishlanmalar

Eksport-ishlab 
chiqarish zonalari

XXI asr boshi
EIZ ulg‘ayish davri 
va innovatsion 
rivojlanishi

Mintaqalararo 
qitalararo integratsiya

Savdo,
Ishlab chiqarish, 
ishlanma, Servis, 
Innovatsiya

Kompleks EIZ
texnik-joriy qilish EIZ,
Xalqaro EIZ

Erkin iqtisodiy zonalar institutining to‘g‘ri amalga oshirilishi, sanoatlashtirishni rivojlantirish uchun samarali 
vosita bo‘lib xizmat qilishi mumkin. Rivojlanayotgan mamlakatlarda hukumatlar iqtisodiy o‘sishni rag‘batlanti-
rishga qaratilgan turli xildagi erkin iqtisodiy zonalarni joriy qilmoqdalar. Bunday siyosatning maqsadi ish o‘rinla-
rini yaratish, uy xo‘jaliklari daromadlarini ko‘paytirish, to‘g‘ridan-to‘g‘ri xorijiy investitsiyalarni jalb qilish va mam-
lakatlar ichidagi qoloq hududlarda iqtisodiy faollikni oshirish, eksportni diversifikatsiya qilish hamda iqtisodiy 
o‘zgarishlarni ta’minlashdan iborat.

Bugungi kunda barcha rivojlangan va rivojlanayotgan mamlakatlarning to‘g‘ridan-to‘g‘ri xorijiy investit-
siyalarga bo‘lgan talabi ortib bormoqda. Chunki, investitsiyalar iqtisodiyotni rivojlantiruvchi asosiy generator 
vazifasini bajaradi. So‘nggi 10 yilikka nazar tashlasak, dunyo mamlakatlarida to‘g‘ridan-to‘g‘ri xorijiy investit-
siyalar oqimining o‘zgarishi kuzatilagan (1-rasm). Tahlillar ko‘rsatishicha, 2009-2021 yillarda to‘g‘ridan-to‘g‘ri 

xorijiy investitsiyalar oqimi tebranib turgan. Buning asosiy sabablaridan biri, 2008–2009-yillardagi jahon moli-
yaviy-iqtisodiy inqirozining iqtisodiyotni barcha tarmoqlariga ko‘rsatgan salbiy ta’siri bo‘lsa, ikkinchi tomondan,  
2014–2015-yillardagi Yevropa davlatlarida boshlangan inqirozning ikkinchi to‘lqinining umumiy ko‘rsatkichlarga 
ta’siri, deb e’tirof etishimiz mumkin.

So‘nggi yillardagi moliyaviy inqiroz nafaqat iqtisodiyotni zaiflashtirdi, balki aholining kambag‘al va moliyaviy 
jihatdan guruhlarga bo‘linishini jadallashtirdi. Ishsizlar soni ortishiga, ko‘p sonli aholi daromadlarini kamayi-
shiga, turli xizmatlar va tovarlarga bo‘lgan talabning pasayishiga olib kelib, pirovardida mamlakatlar o‘rtasidagi 
suzib yuruvchi xorijiy investitsiyalarning oqimiga ham jiddiy ta’sirini ko‘rsatdi.

1-rasm. 2009-2022 yillarda dunyo mamlakatlariga jalb qilingan to‘g‘ridan-to‘g‘ri xorijiy investitsiyalar oqimining 
o‘zgarishi.

Shuni alohida qayd etish kerakki, bugungi kunda jalb etilgan to‘g‘ridan-to‘g‘ri xorijiy investitsiyalarning 
asosiy qismi erkin iqtisodiy hududlarga va dunyo mamlakatlarining real sektori tarmoqlari hissasiga to‘g‘ri kel-
moqda. Ma’lumotlarga ko‘ra, dunyo miqyosida rivojlangan va yangi industrial mamlakatlarda to‘g‘ridan-to‘g‘ri 
xorijiy investitsiyalarni jalb etish borasida amalga oshirilgan chora-tadbirlar muhim ahamiyatga ega ekanligini 
ko‘rsatmoqda. Bu borada erkin iqtisodiy hududlarda yaratilgan infratuzilma tarmoqlari va qulay investitsion 
muhit xorijiy investitsiyalarni o‘zlashtirishda asosiy omillardan biri bo‘lib xizmat qilmoqda.

Shu sababdan ham yuqorida ta’kidlab o‘tilganidek, xorijiy investitsiyalarni jalb etishning maqbul usullaridan 
biri bo‘lgan – maxsus iqtisodiy zonalarni tashkil etish borasida rivojlangan mamlakatlarning tajribasi bilan tani-
shib chiqish, ulardagi eng yaxshi jihatlarni milliy iqtisodiyotimizga tatbiq etish o‘zining ijobiy samarasini berishi 
mumkin.

AQShda EShlarini tashkil etishning o‘ziga xos sabablari va tarixi mavjud bo‘lib, bu barcha EIHlarni tashkil 
etishga qiziquvchi davlatlarni qiziqtiruvchi tajriba hisoblanadi. AQShda EIHlarning dastlabki tashkil etilishi  
TShlari tashkil etilishi bilan bog‘liq bo‘lib, mazkur TShlarining yuzaga kelishining esaning o‘ziga xos asoslari 
va tarixi mavjud. Dastlabki TShlarining tashkil etilishi mamlakatdagi Buyuk depressiya davriga to‘g‘ri keladi, 
ya’ni dastlabki TShlari 1934-yilda Xoul-Smut qonunining salbiy samaralarini pasaytirish bo‘yicha ko‘rilgan 2 ta 
muhim choraning biri sifatida yuzaga keldi.

Xoul-Smut qonuni 1930-yil 17-iyunda Tarif Aktining senatorlar senatorlar Reed Smoot va Devid Willis S 
Hawley tomonidan imzolanishi bilan yuzaga kelgan. Ushbu harakat AQSh tomonidan 20 mingdan ortiq import 
qilinadigan tovarlar narxini oshirdi.

1930-yil 17-iyunda Tarif Aktining qabul qilinishi oqibatida:  AQSh tarixidagi o‘tgan va keyingi 100 yillik 
ichidagi iikinchi eng yuqori tarif stavkasini keltirib chiqardi; boj olinmaydigan importlar uchun o‘rnatilgan tariflar 
natijasida AQSh savdo hamkorlari tomonidan ta‟qibga uchragan va ular tomonidan AQShdagi Xoul-Smuta 
qonuni (Tarif Akti)ga qarshi qonunlar qabul qilinishiga sabab bo‘ldi; buning natijasida 20 mingdan ortiq import 
qilinadigan tovarlar narxining oshishidan chuqur depressiya AQSh tarixidagi Buyuk depressiya davrini keltirib 
chiqardi; Xoul-Smuta qonuni (Tarif Akti) Buyuk depressiya davrida AQSh eksporti va importining yarmidan 
ko‘pini kamaytirishning asosiy omillari bo‘ldi; bunga AQSh savdo hamkorlarining AQShda ishlab chiqarilgan 
tovarlari kirib kelishiga import bojlarini ko‘tarishlari bilan javob berishi sabab bo‘ldi;  buning natijasida AQSh 
va uning savdo hamkorlari o‘rtasida savdo hajmining keskin tushib ketishiga keltirib chiqardi; bu esa AQShda 
ishlab chiqarish hajmining va daromadlarning pasayib ketishi va ishsizlik darajasining keskin oshib ketishiga 
jiddiy ta’sir ko‘rsatdi.

SAQSH iqtisodiyotining rivojlanishidagi muhim xususiyati dunyoning boshqa mamlakatlarida takrorlanmay-

digan xizmatlar sohasining iqtisodiyotdagi ulushi yuqoriligidadir. Statistik ma’lumotlarga ko‘ra, iqtisodiyotda band 
bo‘lganlar va mamlakat YaIMning 80 foizga yaqini xizmatlar sohasiga to‘g‘ri keladi. AQSHda qo‘llaniladigan 
makroiqtisodiy rivojlanish modeli iqtisodiyotni o‘z-o‘zini boshqarishning bozor mexanizmi asosida qurilgan, 
davlat mulkchiligining kichik ulushi va ishlab chiqarish jarayonida davlatning sezilarli bo‘lmagan to‘g‘ridan-to‘g‘ri 
tartibga solishi bilan tavsiflanadi. Bundan tashqari, maxsus iqtisodiy hududlar AQSHning iqtisodiyotdagi muhim 
yetakchi tarmoqlarining asosiy tayanchlaridan biri hisoblanadi. Ular orqali tashqi iqtisodiy faoliyat, ichki savdo 
aylanmasi va tadbirkorlik sohasida qulay infratuzilmani yaratish va rivojlantirish kabilar jadallik bilan muvaffaqi-
yatli amalga oshirilib kelinmoqda.

2-rasm. Dunyo mintaqalari bo‘yicha global ahamiyatga ega bo‘lgan erkin iqtisodiy hududlarning taqsimoti.

Yuqoridagi rasm ma’lumotlaridan ham ko‘rinib turibdiki, AQSH bugungi kunda maxsus iqtisodiy hududlarni 
tashkil etish va ularning rivojlanishi borasida dunyoda mavjud maxsus iqtisodiy hududlarning qariyb 30 foiz 
ulushga egalik qilib, eng yetakchi mamlakatga aylangan. Mamlakatdagi maxsus iqtisodiy hududlar iqtisodiyotni 
modernizatsiya va diversifikatsiya qilishda muhim ahamiyatga ega. Bundan ko‘zlangan asosiy maqsad 
to‘g‘ridan-to‘g‘ri xorijiy investitsiyalarni iqtisodiyot sohalariga va hududiy iqtisodiyot tarmoqlariga maxsus 
iqtisodiy hududlar orqali jalb etish hisoblanadi. 

Xorijiy investitsiyalarni jalb qilish quyidagi natijalarga olib keladi: qarzdorlik va tadbirkorlik kapitalidan foy-
dalanish taqchilligini boshidan kechirayotgan mamlakatlarda ishlab chiqarish kuchlarini yangi pog‘onalarga 
ko‘tarilishiga olib keladi; kapital qancha ko‘p bo‘lsa ham, undan maksimal foydalanishga imkon bo‘ladi.

Milliy iqtisodiyotning muvaffaqiyatli rivojlanishi – xorijiy kapitalni jalb qilish siyosatining aql bilan yuritilishiga 
uzviy bog‘lik.

Investitsiyalarni jalb qilish barasida kattagina tajriba orttirgan mamlakatlar ko‘p. Shu jumladan, Germaniya, 
sarmoyalarni kiritish bo‘yicha eng katta tajribaga ega.

Germaniya hukumati kichik va o‘rta biznesni qo‘llab-quvvatlashda quyidagi dastur yo‘nalishlarini ishlab 
chiqqan: kasbiy ta’limni takomillashtirish, shuningdek, tadbirkorlikni yangi boshlaganlarni davlat tomonidan 
qo‘llab-quvvatlash; kichik va o‘rta biznes korxonalariga nisbatan soliq tizimida isloxotlarni amalga oshirish, 
ularning rivoji uchun qo‘shimcha shart-sharoitlar yaratish; tashqi bozorda qo‘llab-quvvatlashni jadallashtirish; 
investitsiyalar uchun venchur kapitalini yo‘naltirish; byurokratik cheklovlarni olib tashlash; kredit vositachilarni 
yaratish va u bilan birga moliyaviy imkoniyatlar yaratish; iqtisodiyotning innovatsion o‘zagini mustahkamlash; 
tadbirkorlik madaniyatini rivojlantirish va biznes yuritishda uzluksizlikni ta’minlash.

Xorijiy investitsiyalarni jalb qilishda Xitoy ham juda katta tajribaga ega mamlakatdir. Ayniqsa, Xitoyda davlat 
korxonalarining ko‘p qismi xususiy sektorga o‘tish davrida investitsiya oqimi hajmini oshishi rekord darajaga 
chiqdi. Mulkni xususiylashtirish davrida vujudga kelishi kutilgan ishsizlikning ortib ketishini hisobga olgan holda, 
Xitoy kambag‘allarni korxonalarning sotilishidan tushgan mablag‘lar, sog‘liqni saqlash tizimi, pensiya tizimi va 
ijtimoiy ta’minot tizimi hisobidan qo‘llab-quvvatlashga qaror qildi. Bundan tashqari bu yo‘nalishda yakka tartib-
dagi tadbirkorlik va kichik biznesni rivojlantirish ham muammoni xal qilishda qo‘l keldi.

Demak, dunyoning yetakchi mamlakatlarida investitsiya siyosatini amalga oshirish quyidagicha olib 
boriladi: investitsiyalarni boshqarish makro darajada investitsiya siyosatini amalga oshirish tajribasida investit-
siya ustuvorligini tanlash va investitsiya siyosatining o‘ziga xos xususiyatlarini hisobga olgan holda investitsiya 
strategiyasi shakillangan. Bunday o‘ziga xoslik ijtimoiy-iqtisodiy rivojlanish darajasi va hududiy tengsizlik, tar-
moqlangan iqtisodiy tuzilmaning, innovatsion faollik, hududlarning innovatsion faoliyatida markaziy hukumat-
ning ishtirok etish darajasida ma’lum sektordagi investitsiya jarayonida moliya-bank tizimining ishtirok etish 
darajasi va boshqalarda yaqqol ko‘rinadi. Fikrimizcha, xorijiy tajribalarni baholash asnosida investitsiya siyo-

satini ishlab ishlab chiqish va amalga oshirish, iqtisodiy hududlarni boshqarish amaliyotidan foydalanish uchun 
va o‘ziga mos bo‘lgan tuzilmani tanlash imkonini beradi.

X U L O S A  V A  T A K L I F L A R
Rivojlangan mamlakatlardan biri hisoblangan  AQSH iqtisodiyotida muhim o‘rin egallagan maxsus iqtisodiy 

hududlarni tashkil etish, ularning samarali faoliyatini ta’minlash, bu borada yirik ta’lim muassasalarining ilmiy 
salohiyatidan foydalanish bo‘yicha mamlakatda katta tajriba to‘plangan. Ushbu yo‘nalishda mamlakatning 
iqtisodiy turg‘unlikdagi hududlarida maxsus iqtisodiy hududlarni tashkil etish orqali iqtisodiy (hududda sanoat 
ishlab chiqarishni yo‘lga quyish va mavjud faoliyat ko‘rsatmaѐtgan sanoat tarmoqlarini qayta tiklash) va 
ijtimoiy muammolar (aholi bandligi, infratuzilma tarmoqlari holatini yaxshilash)ni bartaraf etishda o‘zining ijobiy 
samarasini berib kelmoqda.

Maxsus iqtisodiy hududlarni tashkil etishda borasida yaxshi tajribaga ega bo‘lgan davlatlardan biri Xitoy 
iqtisodiy rivojlanishida maxsus iqtisodiy hududlar tobora mustahkam o‘rin egallab borayotganligini quyidagilar 
orqali izohlash mumkin: maxsus iqtisodiy hududlardagi xorijiy investorlar uchun manfaatli maxsus bojxona 
va soliqlar imtiyozlarning qo‘llanishi; maxsus iqtisodiy hududlarda yuqori xorijiy texnologiyalarga asoslangan 
ishlab chiqarish natijasida yaratilgan mahsulotlarni keng ko‘lamli eksport qilishning samarali mexanizmning 
yaratilganligi; maxsus iqtisodiy hududlarda iqtisodiy rivojlanishga erishishda ilmiy-texnik jarayonlardagi moddiy 
resurslar iste’molini oshirish va boshqaruvdagi innovatsiyalarni oshirishga qaratilgan har tomonlama mustaqil 
innovatsiyalarga keng imkoniyatlar berilganligi va boshqalar.

